
Annotatsiya:  Ushbu ishda O‘zbekistonda sug‘urta bozorining 2025-yildagi rivojlanish tendensiyalari, asosiy islohotlar, investisiyalar va qonunchilik bazasi tahlil qilindi. 

Ishda aholi va tadbirkorlik sub’yektlarining sug‘urta xizmatlariga bo‘lgan ishonchini oshirish, raqamli texnologiyalar orqali xizmatlarni takomillashtirish, hamda “takaful” 

va “yashil sug‘urta” kabi yangi mahsulotlarni joriy etish orqali bozorning rivojlanish imkoniyatlari tahlil qilindi. Tezisda sug‘urta bozoridagi ishlab chiqilgan qonunchilik 

chora-tadbirlari va islohotlarning natijalari hamda kelgusidagi istiqbollari ko‘rib chiqildi. 

Kalit so‘zlar: Sug‘urta bozori, O‘zbekiston iqtisodiyoti, raqamli texnologiyalar, sug‘urta xizmatlari, takaful, yashil sug‘urta, sug‘urta mukofoti, sug‘urta tovonlari, 

investisiya faoliyati, iqtisodiy islohotlar. 

Abstract:  This work analyzes the development trends, key reforms, investments, and legislative framework of the insurance market in Uzbekistan in 2025. The work 

analyzes the opportunities for market development through increasing the trust of the population and business entities in insurance services, improving services 

through digital technologies, and introducing new products such as "takaful" and "green insurance". The thesis examines the results of the developed legislative 

measures and reforms in the insurance market, as well as their future prospects. 

Keywords: Insurance market, economy of Uzbekistan, digital technologies, insurance services, takaful, green insurance, insurance premium, insurance payments, 

investment activity, economic reforms. 

Абстрактный: В данной работе анализируются тенденции развития, ключевые реформы, инвестиции и законодательная база страхового рынка Узбекистана 

в 2025 году. Рассматриваются возможности развития рынка за счет повышения доверия населения и субъектов бизнеса к страховым услугам, улучшения 

услуг с помощью цифровых технологий и внедрения новых продуктов, таких как «такафул» и «зеленое страхование». В работе анализируются результаты 

разработанных законодательных мер и реформ на страховом рынке, а также их перспективы на будущее.  

Ключевые слова: Страховой рынок, экономика Узбекистана, цифровые технологии, страховые услуги, такафул, зеленое страхование, страховая премия , 

страховые выплаты, инвестиционная деятельность, экономические реформы. 

 

Kirish (Введение/Introduction). 

So‘nggi yillarda O‘zbekistonda sug‘urta sohasi mamlakat 

iqtisodiyotida muhim ahamiyat kasb etmoqda. Yangi O‘zbekiston 

siyosati sug‘urta xizmatlari bozorini rivojlantirish, aholi va tadbirkorlik 
sub’yektlari uchun ishonchli va shaffof muhit yaratishga qaratilgan. 

Prezident qarori va Milliy agentlik (NAAP) hisobotlari asosida, sug‘urta 

bozorida raqamli texnologiyalar joriy etilib, barcha shartnomalar Yagona 
axborot tizimi orqali elektron ro‘yxatga olinmoqda. Shu bilan birga, 

majburiy va ixtiyoriy sug‘urta turlari, shu jumladan transport vositalari, 

ko‘chmas mulk, “takaful” va “yashil sug‘urta” mahsulotlari 
ommalashtirilmoqda.  

O‘zbekiston Respublikasi Prezidentining 2024 yil 1 mart kuni 

«Sug‘urta xizmatlari bozorini yanada rivojlantirishning kompleks chora-
tadbirlari to‘g‘risida»gi qarori qabul qilingan. Bu normativ xujjat sug‘urta 

bozorini rivojlanishiga o‘zining salmoqli xissasini ko‘shib kelmoqda.  

Sug‘urta bozorida yildan-yilga o‘sish sur’atlari kuzatilayotgan bo‘lsa-
da, aslida bundan ham yuqori natijalarga erishish imkoniyatlari 

mavjud.  Soha rivojining asosiy omili, bu – aholining sug‘urta bozoriga 

bo‘lgan ishonchini oshirish va mustahkamlash. Buning uchun, avvalo, aholi 
va tadbirkorlik sub’yektlarining sug‘urta qildirish hamda sug‘urta tovonini 

olishi oson, sodda bo‘lishi kerak. Albatta bu o‘rinda sug‘urta tashkilotlari 

faoliyatining shaffofligini ta’minlash ham muhim sanaladi. Buning uchun 
ham bir qator chora-tadbirlar belgilandi. [1] 

Hozirgi kunda  sug‘urta bozori professional ishtirokchilari faoliyatiga 

aralashmagan holda yagona axborot tizimida ularning faoliyati onlayn 
monitoring qilish, sohada xizmatlar sifati bo‘yicha sug‘urta tashkilotlari 

faoliyati reytingi yuritish, yo‘lga qo‘yilishi kutilmoqda,  bunda asosiy 

mezonlar bu o‘z vaqtida ko‘rib chiqilmagan yoki to‘lanmagan har bir 
sug‘urta da’vosi hisoblanadi. Bunday holatlarga yo‘l qo‘yilgan sug‘urta 

tashkilotlariga nisbatan esa jarimalar qo‘llaniladi. Yuqorida keltirilgan 

ushbu chora tadbirlar sug‘urta bozoni rivojiga o‘zining salmoqli xissasini 
qo‘shadi.  

Tadqiqotni amalga oshirishda foydalanilgan usullar 

(Methods/Методы).  

Tadqiqotni amalga oshirishda qo‘yilgan maqsadlarni amalga oshirishda 

mantiqiy va tarkibiy tahlil qilish, guruhlashtirish,  iqtisodiy-statistik tahlil, 
o‘zaro va qiyosiy taqqoslash  usullaridan samarali foydalanildi. 

Adabiyotlar tahlili (Обзор литературы /Literature review). 

Mavzu bo‘yicha tadqiqod olib borgan olimlar tomonidan turli maqola, 
risolalarda turlicha fikrlar keltirib o‘tilgan. S. Abdimo‘minovaning “Jahon 

sug‘urta amaliyoti asosida o‘zbеkiston sug‘urta bozorida yangi rivojlanish 

yo‘nalishlari” maqolasida hozirgi kunda sug‘urta bozorida mavjud 
muammolarga zamonaviy tendensiyalar, o‘zgarishlar sabab bo‘layotgani 

bo‘yicha fikrlar keltirilgan. [2] 

B. Mirzayevning “Sug‘urta bozorini rivojlanishda ta’sir etuvchi 
omillar” deb atalgan maqolasida “Sug‘urta bozorining taraqqiy etishi 

nafaqat sug‘urta faoliyatidan foyda olishga qaratiladi. Sug‘urta bozoridan 

keladigan naf - bu mamlakat iqtisodiy taraqqiyotiga dalda berish: turli 
investision va tijoriy risklarni “qoplash”, shu orqali tadbirkorlarda ma’lum 

ishonch hosil qilishga qaratiladi, va shuningdek aholining turli ijtimoiy 

xatarlardan himoya qiladi.” kabi ma’lumotlarni keltirgan. [3] 
Tahlil va natijalar muhokamasi (Анализ /Analysis).  

O‘zbekiston Respublikasi Istiqbolli loyihalar milliy agentligi  

ma’lumotlariga ko‘ra, 2025 yil 9 oylik ko‘rsatkichga ko‘ra  umumiy sug‘urta 
mukofoti 9.8 trillion so‘mni tashkil etdi, bu o‘tgan yilning shu davriga 

nisbatan 29% ga o‘sdi. Shu bilan birga, hayotni sug‘urtalovchi kompaniyalar 

sezilarli o‘sishni ko‘rsatib, 501,15 milliard so‘m mukofot yig‘ishdi, bu 2024 
yilning birinchi choragiga nisbatan 244,0 foizga o‘sishdir. 

2025 yilning yanvar-mart oylari uchun jami sug‘urta to‘lovlari 643,64 

mlrd so‘mni tashkil etib, o‘tgan yilga nisbatan 13,6 foizga o‘sdi. Shundan 
umumiy sug‘urta to‘lovlari 596,34 mlrd. 

2025 yilning I choragi yakuni bo‘yicha sug‘urta kompaniyalarining 

jami majburiyatlari 2,778 kvadrillion so‘mdan oshib, 2024 yilning shu 
nuqtasiga nisbatan 1,7 foizga kamaygan. [8] 

Sug‘urta sektoriga kiritilgan investisiyalarning umumiy hajmi 9,07 

trillion so‘mdan oshdi, bu o‘tgan yilning shu davriga nisbatan 45,1 foizga 
o‘sdi. Ushbu investisiyalarning asosiy qismi — 65,2 foizi bank 

depozitlariga, ikkinchi o‘rinda 15,1 foizi qimmatli qog‘ozlarga, 18,9 foizi 

ko‘chmas mulkka joylashtirildi. 
2025-yil 1-oktyabr holatiga ko‘ra, O‘zbekistonda 35 ta sug‘urta 

kompaniyasi faoliyat ko‘rsatmoqda. Bulardan umumiy sug‘urta 

kompaniyalari 29ta, ulardan oltitasi hayotni sug‘urtalashga ixtisoslashgan. 
Uchinchi chorak ma’lumotlariga ko‘ra,   "APEX INSURANCE" 

1,009 milliard so‘m bilan umumiy sug‘urta segmentida yetakchilik 

qilmoqda. "MY-INSURANCE" 480,2 milliard so‘m (53,4 foizga o‘sish) 
bilan ikkinchi o‘rinni, uchinchi o‘rinni "GROSS SUG‘URTA 

KOMPANIYASI"  kompaniyasi 403,9 milliard so‘m (25,9 foizga) 

egalladi. [4] 
Hayotni sug‘urtalash segmentida "APEX LIFE INSURANCE" 

322,1 milliard so‘m mukofot yig‘ib, o‘tgan yilning shu davriga nisbatan 

hayratlanarli darajada 245,6 foizga o‘sish bilan yetakchilikni saqlab qoldi.                                           
"TBC SUG‘URTA" 124,1 milliard so‘m (89,6 foizga o‘sish) bilan 

ikkinchi, "ALFA LIFE INSURANCE" 29,3 milliard so‘m (40,6 foizga 

o‘sish) bilan uchinchi o‘rinni egalladi. 
Umumiy sug‘urta doirasidagi sug‘urta to‘lovlari bo‘yicha "APEX 

INSURANCE" 468,8mlrd. so‘m o‘zlashtirib, birinchi o‘rinni egalladi. 

Keyingi o‘rinni 217,9 milliard so‘m bilan "MY-INSURANCE", uchinchi 
o‘rinni 84,8 milliard so‘m to‘lov bilan "GROSS SUG‘URTA 

KOMPANIYASI" egalladi. 

Hayotni sug‘urtalash yo‘nalishida 73, 07 milliard so‘m to‘langan 
da’volar bo‘yicha "APEX LIFE INSURANCE”  yetakchilik qildi. "ALFA 

LIFE INSURANCE" 12,9 milliard so‘m bilan ikkinchi, 

"O’ZBEKINVEST HAYOT SUG‘URTA KOMPANIYASI" 7,8 
milliard so‘m bilan uchinchi o‘rinni egalladi. [5] 

Yuqoridagi natijalar bo‘lishiga qaramay sug‘urta bozorida ba’zi bir 

muammolar mavjud. So‘ngi yillarda transport vositalari egalarining sug‘urta 
tashkilotlari tomonidan sug‘urta tovonlarini o‘z vaqtida to‘lanmayotgani 

bo‘yicha murojaatlar soni ortgan. Buning asosiy sababi, ushbu sug‘urta 

turining zararlilik darajasi yuqori ekanligi, ya’ni 2019 yilda tasdiqlangan 56 
ming so‘mlik sug‘urta mukofoti zararlarni qoplashga yetmayotganligidir. 

Shu o‘rinda ma’lumot uchun aytadigan bo‘lsak, o‘tgan 2023 yilda 

Toshkent shahrida zararlilik darajasi 146 foizni tashkil etgan.2019 yildan 
boshlab barqaror belgilangan 40 million so‘m sug‘urta summasi yo‘l-

transport hodisalarida jabrlanuvchilarga yetkazilgan zararlar bo‘yicha 
xarajatlarni yetarli darajada qoplamay qoldi. Jahon bankining statistikasiga 

asosan, O‘zbekistonda iste’mol narxi indeksi oxirgi 5 yil davomida 160 

foizga oshgan, bundan tashqari, mehnatga haq to‘lashning eng kam miqdori 
o‘sishi 265 foizni tashkil etgan, bazaviy hisoblash miqdori esa 168 foiz 

o‘sish dinamikasini ko‘rsatgan.  Hozirda respublikamizda belgilangan 

sug‘urta puli va sug‘urta mukofoti yaqin qo‘shni davlatlar hamda boshqa 
xorijiy mamlakatlar bilan solishtirganda eng kam ko‘rsatkich 

hisoblanadi. Mazkur muammoning yechimi sifatida hisob-kitoblar 

asosida transport vositalari egalari va sug‘urta tashkilotlari uchun maqbul 
sug‘urta tariflari va summasini belgilash masalani birmuncha ijobiy yechim 

topishida yordam beradi. . 

Sug‘urta tashkilotlari xizmatlarini elektron shaklda ko‘rsatish tartibini 

takomillashtirish, sug‘urta va investisiya faoliyatini tartibga soluvchi 
normativ-huquqiy hujjatlarni tanqidiy qayta ko‘rib chiqish hamda 

zamonaviy talablarga muvofiqligini ta’minlash muhim sanaladi. [6]  

 Umuman olganda, Prezidentimizning yuqoridagi qarori asosida amalga 
oshiriladigan ishlar ko‘lami sug‘urta bozorining rivoji va hal etilishi lozim 

bo‘lgan masalalari yechimida ayni muddao bo‘ldi. Shu bilan birga, sug‘urta 

ishi bo‘yicha sug‘urta tashkilotlarining yuqori boshqaruv organlari 
xodimlarining malakasini muntazam oshirilishi nazarda tutilgan. 

Xulosa va takliflar (Conclusions/ Заключение).  

So‘nggi yillarda O‘zbekiston sug‘urta bozori barqaror rivojlanish 
bosqichiga kirib, milliy iqtisodiyotning muhim tarkibiy qismiga aylanib 

bormoqda. Prezidentning 2024 yil 1 martdagi qarori va Milliy agentlik 

(NAAP) tomonidan amalga oshirilayotgan islohotlar sohani tubdan 
modernizatsiya qilish, raqamlashtirish va axborot texnologiyalarini joriy 

etishga keng imkoniyatlar ochib berdi. Ayniqsa, Yagona axborot tizimi 

orqali barcha sug‘urta shartnomalarini elektron ro‘yxatdan o‘tkazish 
tizimining joriy qilinishi bozor shaffofligini oshirishda muhim omil 

bo‘ldi. 

2025 yil natijalari sug‘urta mukofotlari, investisiyalar va bozor 
ishtirokchilari faoliyatida sezilarli o‘sish kuzatilganini ko‘rsatmoqda. 

Umumiy sug‘urta va hayotni sug‘urtalash segmentlarida tereng o‘sish 

sur’atlari qayd etilgani sug‘urta mahsulotlariga talab ortayotganini 
anglatadi. Shu bilan birga, sug‘urtaga kiritilayotgan investisiyalarning 

45,1 foizga ortishi sohaning moliyaviy barqarorligi 

mustahkamlanayotganidan dalolat beradi. [7] 
Biroq bozordagi ijobiy dinamikaga qaramay, ayrim muammolar 

saqlanib qolmoqda. Jumladan, transport vositalari egalarining sug‘urta 

tovonlarini o‘z vaqtida undirolmayotgani, amaldagi tarif va sug‘urta 
summalarining iqtisodiy real sharoitlarga mos emasligi, zararlilik 

darajasining yuqoriligi tizimda to‘planib qolgan masalalardan biridir. 

Iste’mol narxlari indeksi va minimal ish haqi sezilarli o‘sgan bir 
sharoitda, sug‘urta mukofotlari va sug‘urta summalarining uzoq yillar 

davomida o‘zgarmasdan qolishi bozorda disbalans yuzaga kelishiga 

sabab bo‘lmoqda. 
Shu bois, transport vositalari egalari uchun sug‘urta tariflarini qayta 

ko‘rib chiqish, sug‘urta tovonlarini bozor iqtisodiyoti talablariga 

moslashtirish, da’volarni ko‘rib chiqish jarayonida shaffoflik va 
tezkorlikni ta’minlash ustuvor vazifalardan hisoblanadi. Shuningdek, 

sug‘urta tashkilotlari faoliyatini onlayn monitoring qilish, reyting tizimini 
joriy etish, da’volarni o‘z vaqtida to‘lamaydigan kompaniyalarga 

nisbatan sanksiyalar qo‘llash sug‘urta bozorida sog‘lom raqobatni 

shakllantirishga xizmat qiladi. [9] 

Umuman olganda, amalga oshirilayotgan islohotlar, raqamli 

texnologiyalarni joriy etish va tartibga soluvchi me’yoriy baza 

takomillashuvi sug‘urta bozorining izchil rivojlanishiga zamin yaratadi. 

Kutilayotgan o‘zgarishlar aholining sug‘urtaga bo‘lgan ishonchini 

oshirish, sug‘urta xizmatlari sifati va qamrovini kengaytirish, shuningdek, 

iqtisodiyotning barqarorligiga hissa qo‘shadi. Soha mutaxassislari va 

sug‘urta tashkilotlari rahbarlari malakasining oshirilishi esa sug‘urta 

bozorining kelgusi istiqbollariga kuchli asos bo‘lib xizmat qiladi. 

